
Мерекелер лайықты аталып өтілді

Қостанай станциясындағы желілік 
полиция бөлімінде Отан қорғаушылар күні 
және Ұлы Жеңістің 74 жылдығы мерекесіне 
орай салтанатты іс-шара өтті.

Шараға Ардагерлер кеңесінің төрағасы 
Добровольский Александр Иосифович және ішкі 
істер органдарының ардагерлері шақырылды.

Алдымен жиналғандар Ұлы Отан соғысында 
қаза тапқан жауынгерлерді бір сәт үнсіздікпен 
еске алды. Бұдан соң, Қостанай станциясындағы 
ішкі істер желілік бөлімінің бастығы полиция 
полковнигі Адильжан Бақытжанұлы сөз сөйлеп: 
“Біз бөлімде қызмет еткен Ұлы Отан соғысына 
қатысушы арлагерлерге алғысымызды 
білдіреміз. Олардың қатарында Федор 
Свиридович Мирошниченко, Иван Андреевич 
Асеев, Николай Ефимович Журный, Михаил 
Иванович Верясов, Сейіткерей Ағаділов, 
Степан Михайлович Бардиков, Илья Яковлевич 
Ищенко бар. Біз батырларымыздың рухтары мен 
еңбектері алдында басымызды иеміз. Бүгінгі 
ұрпақ оларға әрқашан борыштар», - деді.

Сондай-ақ, ол ардагерлер мен 
қызметкерлерді Отан қорғаушылар күнімен 
және Ұлы Жеңістің 74 жылдығымен құттықтады. 
Оларға мықты денсаулық, Отанымыз – Қазақстан 
Республикасының өркендеуі жолындағы 
қызметтерінде абыройлы болуға шақырды.

Сондай-ақ, Қостанай ст. ЖПб бастығының 
орынбасары полиция подполковнигі 
Мурзамағамбетова Сәуле Темірбекқызы Ұлы 
Отан соғысы туралы баяндама жасады. Осы 
мерекелік іс–шара барысында жас қызметкерлер 
Ант қабылдап, қызметкерлерге кезекті атақтары 
табыс етілді.

Адильжан Бақытжанұлы Қостанай 
станциясындағы желілік полиция бөлімінің жас 
қызметкерлерін ант қабылдауымен құттықтап, 
қызметте табыстар тілеп, өз жұмысының 
шеберлері болып, жан-жақты дамыған полиция 
қызметкерлері болуына тілектерін білдірді.

  
Қостанай ст. ЖПб

Мемлекеттік тіл және ақпарат тобы 

Жеңіс күнімен құттықтап 
шықты

Көп жылдар бойы 9 мамыр - Жеңіс күні 
еліміздің ұлы мерекесіне айналып келеді. 
Ешбір мерекелер онымен салыстыруға 
келмейді. 

Мерекеге орай Құсмұрын станциясындағы 
Желілік полиция қызметкерлері Құсмұрын 
станциясындағы ЖПб ардагерлер кеңесінің 
мүшесі отставкадағы полиция старшинасы 
Жургумбеков Беріктай Кажғалиұлымен бірге 
Ұлы Отан соғысының ардагері Бардиков 
Степан Михайловичтің жесір әйелі -  Мухортова 
Милания Илларионовнаға барды. Жесір әйелді 
Ұлы Отан соғысындағы жеңістің 74 жылдығымен 
құттықтап, материалдық көмек көрсетіп, Жеңіс 
шеруіне апарды.  

Әңгіме барысында Милания Илларионовна 
ардагердің өмірі, майдандағы жеңістері 
туралы айтып берді. Әңгіме соңында 
Милиния Иларионовна біздің кең-байтақ Ұлы 
Отанымыздың халқының бейбітшілікте өмір 
сүруін тіледі. Біз өзіміздің баруымызбен Ұлы Отан 
соғысы ардагерінің жесіріне құрмет көрсеттік. 
Сонымен қатар, ІІМ ардагері, біздің отандасымыз 
-  Бардиков Степан Михайловичтың мысалында 
көлік полициясының жас қызметкерлері 
арасында адамгершілік - патриоттық сезімдерін 
қалыптастыруды мақсат еттік.  

Степан Михайлович 1926 жылы Ақмола 
облысы Калинин ауданы Новодонецк ауылында 
дүниеге келген. 1943 жылы Қызыл әскер қатарына 
шақырылған. НКВД әскерінің 64-ші атқыштар 
дивизиясының 332-ші атқыштар полкінің 2-ші 
Белорус майданының снайпері болған. Ұлы 
Отан соғысының 1 дәрежелі орденімен және 
медальдармен марапатталынған. ІІМ Қазақ КСР 
үздік тергеушісі болып танылған.

1951 – 1976 жылдар аралығында Қазақ КСР 
ішкі істер органдарында қызмет атқарған. Түрлі 
жылдар аралығында Қостанай Желілік милиция 
бөлімінің жедел - тергеу бөліністерінде қызмет 
атқарып, құрметті демалысқа шыққан және 
қалған жылдары Құсмұрын кентінің құрметті 
азаматы болып тұрған. 

Е.  ЕЛУКЕНОВ, 
Құсмұрын ст. ЖПб бастығы 

полиция капитаны

Қазақстан Республикасы 
ІІМ Оқу орталығында 
(Қостанай қ.) 7 мамыр - Отан 
қорғаушылар  күніне орай 
құттықтау іс-шарасы өтті.

Қ а з а қ с т а н 
Республикасында 7 мамыр 
атап өтілетін мемлекеттік 
мерекелердің бірі. 1992 жылы 
7 мамырда Елбасы Н.Ә. 
Назарбаевтың Жарлығымен 
Қазақстан Республикасының 
Қарулы Күштері құрылды. 
Осынау айтулы мерекенің қай 
кезде де орны бөлек. 

7 мамыр – Отан 
қорғаушылар мерекесіне орай 
Қазақстан Республикасы ІІМ 
Оқу орталығының (Қостанай 
қаласы)  мәжіліс залында ер-
азаматтар ұжымын құттықтау, сонымен 
қатар, Оқу орталығының запастағы 
қызметкерлері М.Құрағанов пен О. Енаны 
қызметтік құрметті еңбек демалысына 
шығарып салу рәсімі өткізілді.

Оқу орталығының бастығы полиция 
полковнигі Ардақ Берікұлы  Бүкіров 
запастағы зейнеткерлерді және ер-
азаматтарды құттықтап, дендеріне саулық,  
әрбір күндеріне шаттық, отбасыларына  
амандық, бейбітшілік пен бірлік тіледі.

Құттықтау іс-шарасы барысында 
қызметтік міндеттерін адал атқарғаны, 
жұмыста жоғары нәтижелерге қол 
жеткізгені үшін Оқу орталығының 
қызметкерлері Қазақстан Республикасы 
Ішкі істер министрінің және Оқу орталығы 
бастығының бұйрығымен  грамота және 
алғыс хаттарымен марапатталды. Айтып 
кететін болсақ, криминалистика және 
арнайы техника циклының бастығы 
полиция майоры Б. Ілиясқа полиция 
подполковнигі арнайы кезекті шені 
табысталды, әскери пәндер және дене 
шынықтыру даярлығы циклының бастығы 
полиция майоры В. Евдокименко ІІМ 
грамотасымен, кезекші бөлімнің инспектор-
кезекшісі полиция аға лейтенанты А. 
Нұғманов ІІМ алғыс хатымен, курс 
старшинасы Ұ. Жүнісов және әскери 
пәндер және дене шынықтыру даярлығы 
циклының оқытушысы Б. Дукеев Оқу 

орталығы бастығының алыс хаттарымен 
марапатталды.

Сонымен қатар, Оқу орталығы 
бастығының оқу ісі  жөніндегі орынбасары 
полиция подполковнигі Руслана 
Бабашқызы Ерденова өз атынан және 
Оқу орталығы әйелдер ұжымының атынан 
7  мамыр - Отан қорғаушылар меркесімен 
құттықтады. Өзінің құттықтау сөзінде ер-
азаматтар ұжымына зор денсаулық, мол 
бақыт, отбасына амандық және  біздің 
Отанымыз - Қазақстан Республикасының 
игілігіне қызмет етуде табыстар тілеймін 
деп жүрек жарды лебізін білдірді.

Сондай-ақ әр жылдың 9 мамыры 
барлық Қазақстан халқы үшін ғана емес, 
сонымен қатар, Қазақстан Республикасы 
ІІМ Оқу орталығында (Қостанай қ.) 
ерекше күн болып саналады. Себебі, 
бұл күні бұрыңғы Кеңестік Социалистік 
Республикалар Одағы құрамына 
енген мемлекет 9  мамыр - Ұлы Отан 
соғысындағы Жеңіс күнін тойлайды. 

Бізде бұндай барша халықтық 
мерекеден тыс қалмай бізге қанмен-
термен келген Жеңіс күнін Оқу 
орталығының қабырғасында атап өттік. 
Осы іс-шараны өткізу үшін Ұлы Отан 
соғысы және Қазақстан Республикасы 
ІІО құрметті ардагері Данил Айтмұханұлы 
Надырбаевты шақырдық.

Осыған орай, құрметті ішкі істер 
органының ардагері Данил Айтмұханұлы 

Надырбаевты Жеңіс 
күнімен құттықтауға, Оқу 
орталығының мәжіліс 
залында басшылығы және 
тұрақты құрамы жиналып 
үлкен кездесу кешін өткіздік.  

Данил Айтмұханұлы 
Надырбаевтың ішкі істер 
органына сіңірген еңбегі мол. 
Әлі күнге дейін 90 жастан аса 
отырып, Данил Айтмұханұлы 
Оқу орталығының 
қабырғасында өткізілетін 
барлық мәдени іс-шараларға 
үнемі қатысып отырады.  

1943 жылы 16 жасында 
Данил Айтмұханұлы 
Надырбаев өз еркімен 
соғыс майданына шайқасуға 
жазылып, сол уақыттан бері 
Отан үшін қызмет атқарған. 

Соғыстан кейінгі жылдары ішкі істер 
органдарында әртүрлі лауазымдарда                   
38 жыл бойы қызметін жасап, полиция 
майоры шенімен зейнеткерлікке шықты.

Бүгінгі кездесу барысында 
Данил Айтмұханұлы Надырбаев Оқу 
орталығының қызметкерлеріне өзінің 
сонау сұрапыл жылдары, Ұлы Отан соғысы 
кезінде бастаған қызметтік жолынан, 
көптеген тарихи оқиғаларға толы өмірінен 
сыр ақтарды. Жаңа қанаттанып келе 
жатқан сұңқарларға болашақта адал да 
әрі абыройлы қызмет атқаруларына жылы 
лебізін білдіріп ақ батасын берді.

Осындай кездесулер қазіргі таңда 
қызметтерін атқарып жатқан полиция 
қызметкерлерін Отансүйгіштікке, 
патриоттыққа және адамгершілікке 
тәрбиелейді. 

Кездесу соңында Оқу орталығының 
басшылығы, жеке құрамы және 
тағылымдамашылары Данил 
Айтмұханұлы Надырбаевты құттықтап, 
зор денсаулық, қажымас қайрат тілеп 
естелікке ескертіштік фотоальбом мен гүл 
шоқтарын сыйға тарттық.

А. СУЕНБАЕВА,
ҚР ІІМ Оқу орталығы (Қостанай қ.)

Мемлекеттік тіл және ақпарат
тобының инспекторы                                                                            

Қазақстан Республикасы 
ІІМ Шырақбек Қабылбаев 
атындағы Қостанай 
академиясында Ұлы 
Отан соғысы мен тыл 
ардагерлеріне құрмет 
көрсету бойынша 
салтанатты іс-шара 
өткізілді.  

Академия басшылығымен 
сапта бір адамдай тізіліп 
тұрған курсанттарымыз Ұлы 
Отан соғысының ардагерлері 
мен тыл ардагерлеріне құрмет 
көрсетті. Алғашқы құттықтау 
сөз кезегі Академияның 
бастығы полиция полковнигі 
Нұрлан Биекеновке берілді. 
Полиция полковнигі 
Н.Биекенов құрметті 
ардагерлерімізді 7 мамыр – 
Отан қорғаушылар күнімен 

және 9 мамыр – Ұлы Жеңіс 
күнімен құттықтады. Барша 
жұрт тарихымызда жазылған   
сұрапыл соғыстың  Ұлы  
Жеңіс күнін  тойлайды. Жеңіс 
туын желбіреткен қаһарман 
батырларымыз Қ.Қайсенов, 
Р.Қошқарбаев, Т.Бигельдинов, 
Б.Момышұлы мен Әлия, 
Мәншүк, Хиуаз апаларымыз 
сияқты батыр қыздарымызды 
білмейтін ұрпақ жоқ. 

Жеңіс күні қанша уақыт өтсе 
де, қилы өзгеріс болып жатса 
да, ұрпаққа ең ыстық мейрам 
болып қала береді.  Сұрапыл 
соғыс жылдарында «Отан 
үшін отқа түс, күймейсің» - 
деген ұранмен шайқасқан 
батырларымызға бас иіп, 
құрмет көрсету бұл ұрпақтың 
парызы. Құттықтау сөз кезегі 
Қостанай облысы Ұлы Отан 

соғысы ардагерлерінің атынан 
А.Маулетовке, А.Середенкоға, 
С.Какимбековке және тыл 
ардагері Ж.Байжановқа 
берілді. Құрметті 
ардагерлерімізге Академия 
курсанттары қазақша күрес, 
самбо, еркін күрес, дзюдо 
күресінен көріністерін 
көрсетті. Сонымен қатар 
Академияның бишілер 
тобы  «Офицерлік вальсін» 
биледі. Тәрбие жұмысы 
бөлімінің үрмелі аспаптар 
оркестрінің жетекшісі полиция 
майоры Т.Тулубаевтың 
орындауындағы «День 
Победы» әнін ардагерлеріміз 
қоса орындады. Аталмыш 
іс-шара курсанттарымыздың 
салтанатты шеруімен өтті. 
Іс-шара соңында құрметті 
ардагерлеріміз «Жауынгерлер 
ботқасынан» дәм татуға 
шақырылды. Ардагерлеріміз 

Академия курсанттарына, 
яғни болашақ тәртіп 
сақшыларына кеудесінде 
намысы бар, білімді, туған 
елін, жерін сүйетін,  ана тілін 
жетік меңгеріп, ардақтай 
білетін, халқының салт-
дәстүрін, ерекшеліктерін 
құрмет тұтатын, тарихи 
мұраларына құрметпен 
қарайтын, өз мамандығының 
кәсіби маманы болатын 
тәртіп сақшысы болуын тілеп, 
батасын берді.  

Елімізде әрдайым 
бейбітшілік пен тыныштық 
болсын! Айбынды 
азаматтарымыз аман болсын!

О. УАҚПАЕВА,
ҚР ІІМ Ш.Қабылбаев 

атындағы Қостанай 
академиясы

Баспасөз қызметінің 
хатшысы

Құттықтау іс-шаралары

Салтанатты түрде құрмет көрсетілді

Ардагердің жесірін 
құттықтады

Ұлы Отан соғысындағы Жеңістің 
74 жылдығына орай Қостанай 
станциясындағы ЖПб қызметкерлері 
Қазақсан Республикасы ІІО және 
ҰОС ардагері милиция полковнигі  
Мирошниченко  Федор  Свиридовичтің 
жесір әйелі - Мирошниченко  Зоя  
Федоровнаны үйіне барып құттықтады. 

 Қостанай ст. ЖПб бастығының орынбасары  
С.Т.  Мурзамағамбетова және Қостанай 
ст. ЖПб Ардагерлер кеңесінің төрағасы 
А.И. Добровольский Зоя Федоровнаға гүл 
шоқтарын, ақшалай қаражатын табыс етіп, 
мықты денсаулық және бейбітшілік өмір 
тіледі.

Мирошниченко Федор Свиридович 1917 
жылдың 9 қазанында дүниеге келген. 1938 
жылы Қызыл әскер қатарына шақырылған. 
Ұлы Отан соғысы кезінде Крым майданының 
716-шы атқыштар полкінде пулемет 
взводының командирі ретінде  шайқасқан кіші 
лейтенант.

Соғыстан кейін туған қаласына оралып, 
ішкі істер органдарына қызметке кіріп, 1972 
жылға дейін қызмет атқарған. 1972 жылы 
Қостанай станциясындағы Желілік милициясы 
бөлімі бастығы лауазымынан зейнетке 
шыққан. Федор Свиридович Ұлы Отан соғысы 
орденімен, Қызыл Жұлдыз орденімен және 
басқа да медальдармен марапатталған.     

Ардагердің жесірі Қостанай 
станциясындағы ЖПб қызметкерлеріне 
көрсеткен қамқорлығы үшін алғысын білдірді.   

Қостанай ст. ЖПб ІжСКТ

Өткен дүйсенбіде, 13 
мамырда Қостанай қаласы 
әкімдігінде Нұр-Сұлтан 
қаласындағы iKomek 
бақылау және жедел әрекет 
ету орталығының үлгісіндегі 
ахуал орталығы құрылды.

Орталықтың негізгі қызметі 
- тұрғындардың өтініштерін 
қабылдау, коммуналдық және 
жедел қызметтердің жұмысын 
үйлестіру. Биылғы  жылдың 
1 ақпанынан бастап 109 
бірыңғай нөмірі енгізілгендігі 
мәлім. Кейін коммуналдық 
мемлекеттік мекеме құрылған-
ды.

Орталықтың ашылу 
рәсіміне облыс әкімі Архимед 
Мұхамбетов қатысты. Жалпы  
iKomek орталығы қаланың 
тыныс-тіршілігіне мониторинг 
жасап, талдау жүргізеді. 
Облыс әкімінің айтуынша, 
бұл орталық қаладағы түйінді 
мәселелерді уақтылы шешу 
мақсатында жұмыс істеуі тиіс.

- Қаланың бір шетінде 
тұратын көшенің тұрғыны 
проблемасын айтып 
хабарласты делік. Сонымен 
қатар қаланың екінші шетінде 
басқа мәселе туындады. Бұл 
кезде қалай әрекет етесіздер? 
Соған дайын болу қажет. 
Әйтпесе, бұл орталықтың 
маңызы шамалы. Керек болса, 
кадр санын көбейтіңіздер. 
Бастысы, тұрғындардың 

өтініштері дер уақытында 
қаралып, тиісті атқарушы 
органдарға жіберілуі тиіс», - 
деді Архимед Мұхамбетов.

Жаңадан ашылып отырған 
ахуал орталығының директоры 
Марғұлан Әлқуатұлы біршама 
түсінік берді.

- Елбасы бастамасымен 
құрылған «Цифрлық 
Қазақстан» бағдарламасы 
аясында ашық кедергiсіз 
кеңістікте бір терезе қағидасы 
бойынша, халыққа қызмет 
көрсету жүйесін енгiзу 
тапсырылған болатын. Қазір 
біздегі шағын орталықта 12 
адам жұмыс істейді, оның 
ішінде әкімшілік 4 бірлік 
және 8 оператор бар. Нұр-
Сұлтан қаласының iKomek 
базасының тәжірибесі 

бойынша операторлар базасы, 
нұсқаулықтар жасалды. 
Елордада бақылау және 
жедел әрекет ету орталығы 
2018 жылдың басынан жемісті 
қызмет етіп келеді. iKomek 
үш бағытта жұмыс істейді. 
Әуелі, қала тұрғындары мен 
қонақтарының өтініштерін 
4 оператор қабылдайды. 
Одан әрі 4 инспектор 
сұрақтың сапасы мен 
мазмұнын бақылап, атқарушы 
органдарға бағыттайды. 
Үшіншіден, барлық мүдделі 
қызмет тұрғынның өтінішін 
қарастырып, шешімін береді. 

Осы уақытқа дейін 40-
тан астам мемлекеттік 
органда, халыққа қызмет 
көрсететін ведомстволық және 
мердігерлік ұйымдарға тексеру 

жүргізілді. Барлығы 1000-нан 
астам қызмет іріктеліп, тиісті 
регламент әзірленді.

«Қостанай - адалдық 
алаңы» жобалық кеңсесі 
«Қолжетімді әкімдік» 
жобасын ұсынды. Мұнда 
қала тұрғындары мемлекеттік 
қызметтерді «бір терезе» 
қағидаты бойынша алады. 
Себебі, бүгінде ТКШ, тұрғын 
үй қатынастары, денсаулық 
сақтау, білім беру, жұмыспен 
қамту және әлеуметтік қорғау, 
сауда және кәсіпкерлік, 
ауыл шаруашылығы және 
ветеринария салалары 
бойынша сұранымдар 
көбейген.

 Қалалық әкімдік «Ватсап», 
«Инстаграм», «Фейсбук» 
әлеуметтік желілері және 
telegram чат-боттар бойынша 
өтініштерді қабылдауды 
ұйымдастырмақ. Сондай-ақ, 
«Смарт Қостанай» мобильді 
қосымшасын біріктіру және 
қаланың әлеуметтік-маңызды 
объектілері үшін бейне 
бақылау камераларын шығару 
жоспарлануда, - дейді ол.

Әрине, облыс орталығында 
қала тұрғындарының 
тыныс-тіршілігіне қатысты 
мәселелерді уақтылы және 
оңтайлы шешіп отыруға 
көмектесетін мұндай қызметтің 
нәтижесі де зор болар деген 
ойдамыз.

Қостанайда iKomek ахуал орталығы ашылды

Алтай мен Атырау, Алатау 
мен Арқаның арасын жайлаған 
осынау ұлан байтақ жеріміздің 
және кемел еліміздің тірегі 
болып, мемлекетіміздің одан 
әрі дамуы үшін үлесін қосып, 
тер төккен азаматтар жетерлік. 
Ал солардың есімін еске алып, 
ел есіне салып отыру бүгінгі 
ұрпақтың басты парыздарының 
бірі деп есептейміз.

Сол мақсатта «2019 - Жастар 
жылы» қарсаңында еліміздің 
әр өңірінде көптеген мерекілік 
іс-шаралар, түрлі спорттық 
сайыстар өткізілуде. Соның 
бірі ағымдағы жылдың мамыр 
айының 2-4 күні аралығында ҚР 
Мәдениет және спорт министрлігі 
Спорт және денешынықтыру 
істері комитетінің бастауымен 
Қостанай облысы әкімдігінің 
денешынықтыру және спорт 
басқармасы Қостанай облысының 
белбеу күресі федерациясының 
ұйымдастыруымен және ҚР ІІМ 
Ш.Қабылбаев атындағы Қостанай 
академиясы басшылығының 
қолдауымен аталмыш оқу 
ордасының спорт кешенінде 
Науырзым ауданының тумасы, 
елінің елеулісі, халқының 
қалаулысы болған, академик 
Шайсұлтан Шаяхметовті еске 
алуға арналған белбеу күресінен 
23 жасқа дейінгі ерлер мен 
әйелдер арасындағы Қазақстан 
Республикасының ашық чемпионат 
аламан додасы аталып өткізілді.

Аталмыш күрес түрі 
түркі халықтары арасында 
тарағандықтан, бұл сайысқа 
еліміздің әр өңірінен және айыр 
қалпақты ағайынымыз Қырғыз 
Республикасы, сондай-ақ көршіміз 
Ресей федерациясы Татарстан 
Республикасынан таңдаулы 
палуандар қатысып бақтарын 
сынады.

Аламан додамыздың ашылу 
салтанатында оқу ордасының 
бастығы полиция полковнигі 

Нұрлан Амангелдіұлы Биекенов 
сөз сөйлеп, өзінің ізгі лебізінде 
сонау алыстан ат терлетіп келген 
қырғыз, татар халықтарының 
(елдерінің) палуандарына және 
Қазақстанның барлық аймағынан 
келген қатысушыларға сәттілік 
тіледі. Келесі болып сөз сөйлеген 
Қостанай облысы әкімдігінің 
денешынықтыру және спорт 
басқармасының өкілі, Қ.Оспанов 
атындағы БЖСМ-нің директоры, 
Қостанай облысының спорттық 
самбо күресі мен жауынгерлік 
самбо федерациясының 
президенті, самбо күресінен 
халықаралық дәрежедегі 
спорт шебері, әлемнің 
екі дүркін жеңімпазы 
Ермағамбетов Нұржан 
Бегайдарұлы палуандарды 
және қонақтарды 
жарысымыздың ашылуымен 
құттықтап, бірер күн бұрын 
аталып өткен Қазақстан 
халқының бірлігі күнін назарға 
алып, аталмыш Қырғыз және 
Татар Республикаларының 
палуандарына қазақ 
халқының қонақжайлы, 
бауырмал халық екенін 
жеткізді, сондай-ақ бұл 
додада өнер көрсеткендеріне 
қуанышты екенін білдірді. 

Ізгі тілектен соң «жақсының 
жақсылығын айт - нұры тасысын» 
дегендей Қазақстандық спорттық 
және жауынгерлік самбо 
федерациясы Республикалық 
қоғамдық бірлестігінің «Самбо 
күресінің құрметті ардагері» 
медалімен Қостанай облысы 
белбеу күресі федерациясының 
президенті Веклич Анатолий 
Ивановичті, «Самбо күресінің 
дамуына қосқан ерен еңбегі үшін» 
арнайы медалімен «Қаржау» 
ЖШС-нің директоры, бүгінгі 

додамыздың бас демеушісі Акулов 
Мухамеджан Қаржауұлын және 
дәл осындай мәтінде арнайы 
медалімен «Союз ТС» ЖШС-нің 
директоры Сейдалин Какимбек 
Хамитұлы сынды ағаларымызды 
марапаттады. Сөз кезегін 
белбеу күресі қауымдастығының 
бас хатшысы Сатыбалдинов 
Иманзайып Ермекұлы тізгініне алып 
жарысқа қатысушыларға ақ жол 
тіледі. Өзінің ізгі тілегін пайдалана 
отырып ол Академиямыздың 
бастығы полиция полковнигі 
Нұрлан Амангелдіұлы Биекенов, 
Қостанай облысы белбеу 
федерациясының призиденті 
Веклич Анатолий Иванович 
Қазақстан Республикасы Мәдениет 
және спорт министірлігі Спорт және 
денешынықтыру істері комитетінің 
төрағасы Серік Сәпиевтің арнайы 
алғыс хаттарымен марапаттаған 
болатын.

Сайысымыздың құрмет 
төрінде орын алған қонақтар 
қатарында Қостанай академиясы 
бастығының орынбасарлары 
Ербол Төлегенұлы Қаппасов 
пен Каракушев Сәлімгерей 
Иманғалиұлы, ҚР еңбегі сіңген 
жаттықтырушысы, КСРО спорт 
шебері, Ө.Сұлтанғазин атындағы 
ҚМПУ құрметті профессоры, 

Қостанай қаласының 
құрметті азаматы 
Сарсенбаев Олжабай 
Қажғалиұлы, Самбо 
күресінен шеберлер 
арасындағы Әлем 
чемпионатының бірнеше 
дүркін жүлдегері 
Куставлетов Бегайдар 
Ахметбекұлы, белбеу 
күресінен әлемнің төрт 
дүркін жеңімпазы, Қырғыз 
Республикасына еңбегі 
сіңген спорт шебері 
Қожобеков Нурбек 
Раймалиевич, Ресей 
Федерациясына еңбегі 
сіңген жаттықтырушысы, 
халықаралық дәрежедегі 

төреші, белбеу күресінен 
Татарстан Республикасының аға 
жаттықтырушысы Салихов Равиль 
Фаилович, Белбеу күресінен әлем 
чемпионатының 2 дүркін жүлдегері, 
Халық барысының күміс жүлдегері 
Жиентаев Талғат Бағытжанұлы, 
Қостанай облысындағы белбеу 
күресінің аға жаттықтырушылары 
Атантаев Азамат Мылтыққалиұлы 
мен Ермағамбетов Әділ 
Құрманғазыұлы сынды 
ағаларымыз жайғасты.

Сайысымыздың шымылдығын 
көтерер алдында «Нағыз қазақ - 
қазақ емес, нағыз қазақ – домбыра» 
дегендей, Қазақстан халқына 
еңбек сіңірген қайреткер, Қазақстан 
композиторлар одағының мүшесі 
Қалыбек Дерипсалдин басқарған 
оқу орнымыздың домбырашылар 
ансамблі күмбірлеген күймен 
сайысқа өзгеше серпін беріп, 
палуандардың делебесін 
қоздырды. Сондай-ақ одан 
әрі Академияның күміс көмей 
әнші курсанттары мен мың 
бұралған бишілері өнер көрсетіп, 
додамызды одан әрі әсемдеді 
десек те болады.

Жарысқа қатысушы 
палуандарымыз алаңымыздың 
төрінде жайылған қос боз кілемнің 
шаңын шығара белдесіп, нағыз 
мықты анықталар сайыста 
өздерінің шеберлігін көрсете білді. 
Дәл осындай қарқында өтіп жатқан 
додамызда 16 команда өкілінен 
200-ге жуық палуан қатысты.

Сайысқа жиналған 
көрермендеріміз бен алыс жақын 
қонақтарымыз аламан додаға 
куә болғанына қуанышты болып, 
ризашылығын білдірді.

Ержан КАБИДУЛЛИНОВ,
ҚР ІІМ Ш.Қабылбаев 

атындағы Қостанай 
академиясының 

ЖжДД кафедрасының
аға оқытушысы, полиция 

майоры 

Атаға қарап ұл өсер!


